
రంబుజాసనముఖులలో ననుచు నతని

జేరువకుఁ బిల్చి యొకవేరు చేతికిచ్చి.

	క.	
ఇది త్రొక్కినఁ జనవచ్చు

న్మదిఁ దలచినచోటి కభ్రమార్గంబున న

మ్మదవతిఁ గలసెదు పోపొ

మ్మెద సందియ మెడలి రాత్రి కేగు మటన్నన్.

	మ.	
భృగుఁ డారేయిఁ దదౌషధాప్తిమహీతాంఘ్రిద్వంద్వుఁడై పోయి య

భ్రగతిం దగ్గృహసీమ డిగ్గి మరు బాబాఁబోలునాబాలతో

నగణేయాదృతిఁ గూడి క్రమ్మఱి యతం డాకైవడి న్రేలు త

న్మృగనేత్రామణిపొందుఁ బాయక యతిప్రీతాంతరంగంబునన్.

	క.	
ఆమూలికపై దానివి

ధ మ్మదివ్రాసినపసిండి దగడుపొదివి ప్రా

ణమ్మువలె దాఁచికొని మఱి

యెమ్మెయిఁ గర్జములదాని నేమఱకుండెన్.

	క.	
అంత నొకనాఁ డతండు పు

రాంతిక నదిఁ జేర నరిగి యమ్మూలికఁ ద

త్ప్రాంతమున నుంచి దైవా

క్రాంతమతిం డిగ్గి యొడలు కడిగికొనంగన్.

	తే.	
రాజశుద్ధాంతపుషితమరాళ మొకటి

యరుణపద్మదళభ్రాంతి నచటనున్న

మూలిక గ్రహించి యవరోధమునకుఁ జనియె

భృగుఁడు తదభావమునకు నెవ్వగలఁబొగిలె.

		 ఈ పేజీలో చివరి మార్పు 23 జూలై 2020న 05:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

